
Osobléwoscé jazéka tlomaczénku
na kaszébizna boéjczi pt. Ckaska o pvibaxe u pvioke
Aleksadra Sergiejewicza Puszkina

Kaszébizna uziwénd przez Floriana Cenéwa dzélowo ostata ju zbadérowdénod
i opis6no. Przede wszétczim not je wémienic articzel Pawla Smoczinsczégo
zatitlowdny Stosunek dzisiejszego dialektu Stawoszyna do jezyka Ceynowy!,
w jaczim autor przeanalizowot teksté, chtérne nalazté sa w czadniku ,Skorb
Kaszébsko-stovjnskjé mové” z 1866 roku, a téz ksazka Zarés do grammatikj
kasébskostovinskje mové? z 1879 rokii i robota pt. Mdje spéstrzezenjo prze prze-
zeranju wuvog Ismaela Sreznjevskjeho nad méva kaszebskg®. Smoczinsczi
podrobno opisét foneticzné znanczi odzdrzadloné w pasownym ortografnym
zapisénku badérowonéch publikacjéw Cenowé, jich morfologiczné i stowiznowé
znanczi i w moétim stapniu téz dot boczénk na syntaksa. Postapno lingwista
przéréwnot kaszébizna analizowénéch XIX-wiecznéch tesktéw z osobléwosca-
ma stawoszinsczi gwaré uziwony w potowie XX stalatégo. Céla badérowaniow
Smoczinsczégo bélo nalézenié pospdlnéch znankéw w tekstach reprezentéjacéch
na sama gwara, le powstatéch w rozjinaczenim 100 lat. Lingwista doszedt do
swiadé, ze przez jedno stalaté stawoszinsczi dialekt baro sa zjinaczit, przede
wszétczim zaniklé archajizmé, a pokazaté sa innowacje na rozmajitéch réowiz-
nach jazeéka.

Postapnyma woéznyma badérowaniama jazéka uziwénégo przez Floriana
Cendwa bété roboté prowadzoné przez Jerzégo Trédra. W jego ksazce pod titla
Historia kaszubszczyzny literackiej. Studia jeden rozdzél poswiacony je kaszébiz-
nie Floriana Cendéwé?. Autor na spodlim wébrénéch tekstéw stawoszinsczégd

'op Smoczynski, Stosunek dzisiejszego dialektu Stawoszyna do jezyka Ceynowy, w: Konferen-

cja pomorska (1954). Prace jezykoznawcze, Warszawa 1956, s. 49-86.

F. Ceynowa, Zarés do Grammatikj Kasébsko-Stovjinske Mové, Poznan 1879.

F. Ceynowa, Mdje spistrzezenjo prze przezeranju wuvog Ismaela Sreznjevskjeho nad mévg
kaszebskg, w: F. Ceynowa, Uwagi o kaszubszczyZnie, oprac. . Treder, Maty zbior wyrazow
kaszubskich, oprac. H. Popowska-Taborska, Wejherowo — Rumia — Pelplin 2001, s. 61-130.
). Treder, Historia kaszubszczyzny literackiej. Studia, Gdansk 2005, s. 71-114.

pisarza dokondt opisénku foneticznéch, morfologicznéch, leksykalnéch znan-
kéw, a téz miot stara obtaksowac jazék uziwény przez Cendwa. Lingwisticznd
analiza (w zasygu ortografii i foneticzi, morfologii, syntaksé a leksyczi) dwuch
dokazow stawoszinsczégo autora ostala téz dokonéno w ksazce Rozmowa Polé-
cha z Kaszébg. Rozmowa Kaszébé z Poléchd, obrobiony przez Jerzégo Trédra,
a wédony w serii Biblioteka Pisarzy Kaszubskich®. Za to mownoznajemné do-
przindzenia Floriana Cendwé dstalé zbadérowoéné przez Edwarda Bréza w ro-
boce pt. Florian Ceynowa jako jezykoznawca®. Wort je téz nadczidnac, ze wészto
dréka historiczné obrobienié tikajacé sa Cenowé pod titla Zycie i dzieta Flo-
riana Ceynowy (1817-1881) pod redakcja Jézefa Borzészkowsczégd’.

Nizéden z wézi wémienionéch dokazow nie tikot sa réwnak przettoma-
czonégo przez Floriana Cendwa tekstu rusczi bojczi Aleksadra Sergiejewicza
Puszkina Ckaska o pvibake u povibke , wédrékowonégo po kaszébsku pod titla
Wo réboku é ribce w czadniku , Skorb Kaszébsko-stovijnskjé mové” w 1986 roku®.
Céla hewotnégo artikla je opisanié jazékowéch znankéw kaszébsczégo prze-
tozénku tego tekstu. Kaszébizna Cendwé zwénogowdénd w przéwolénym tto-
maczénku nie ostata nigdze obgdddénd, za to powstalé dwie roboté mojégo autor-
stwa tikajacé sa jiwréw Floriana Cenowé z translacjg kulturowéch znankéw
(Uwarunkowane kulturowo zmiany jezykowe w kaszubskim przektadzie ,Bajki
o rybaku i rybce” Aleksandra Siergiejewicza Puszkina)®, a téz semanticz-
néch zjinaczeniéw dokonoénéch przez autora przekladu (Zmiany semantyczne
w przektadzie na jezyk kaszubski utworu Aleksandra Siergiejewicza Puszkina
,Cxaska o pwibake u pioke”) .

Hewotny articzel je pierszim opisénka znankdéw kaszébsczi moweé w wékono-
nym przez Floriana Cenéwa tlémaczenim bojczi Puszkina. Po lekturze kaszéb-
skojazéczny wersji bojczi moze scwierdzéc, ze translacjo Cendwé przedstowio
kaszébska mowa XIX stalatégo. Prawidla pisénku zwénégowodné przez autora
przektadu bété przez niego samégo usadzoné. Cendwa dot zoczatk léteraturze
w kaszébsczim jazéku, a proces sztéltowanio sa sztandardowi kaszébizné zaczat

F. Ceynowa, Rozmowa Polécha z Kaszébg. Rozmowa Kaszébé z Poléchd, opracowanie, wstep
i przypisy J. Treder, Gdansk 2007, s. 53-66.

E. Breza, Florian Ceynowa jako jezykoznawca, ,Rocznik Gdanski’, t. XLIII, 1983, z. 2, s. 59-85.
J. Borzyszkowski, Zycie i dzieta Floriana Ceynowy (1817-1881), red. ]. Borzyszkowski,
Gdansk 2012.

E. Ceynowa, Wo réboku é ribce, ,Skorb Kaszébsko-slovjnskjé mové’, 1986, nr 1X, s. 128-132.
H. Makurat, Uwarunkowane kulturowo zmiany jezykowe w kaszubskim przektadzie ,Bajki
o rybaku i rybce” Aleksandra Siergiejewicza Puszkina, ,Jezyk a Kultura’, t. 26, 2016, s. 347-
-354.

H. Makurat, Zmiany semantyczne w przekiadzie na jezyk kaszubski utworu Aleksandra
Siergiejewicza Puszkina ,Ckaska o peibake u puioke”, w: Jezykowy, literacki i kulturowy obraz
Pomorza, t. 3, red. A. Iwanowska, M. Klinkosz, Z. Lica, Gdansk 2016, 127-138.

sa prawie raza z pokazanim sa utworstwa i dolmaczénkéw tego autora. Tworzit
on léteracczi kaszébsczi jazék na spodlim swoji domdcy gwaré wsé Stawoszéno
i znanczi nego dialektu widzec je w ttémaczénku bojczi Puszkina.

Noprzéd przedstawia ortograficzné regle wézwéskoné przez Cenowa w prze-
ktadze Wo réboku é ribce i 0dzdrzadlony w néch prawidfach pisénku sposéb
artikulacji samozwakow i spotzwakéw, jaczi w gwésnym stapniu je zandlezny
od jich realizacji w stawoszinsczim dialekcee.

Pochodajacy z downéch krétczich *i, *y, *ii samozwak szwa, zapisywoény
w terdczasnym pisénku jakno €, w dolmaczénku Cendwé 0zndczony je jakno é,
np.: starészkg (1 wers), Zélé (3 wers), grépce (4 wers), rébé (5 wers), starészka
(wersé 6, 38, 59, 82, 104, 118, 145, 170, 203), przédzono (6 wers), drégj (9 wers),
przészedt (wersé 8, 10, 12), proséc (14 wers), décht (42 wers), pérzinke (44 wers),
przéplténe (wersé 46, 68, 92, 187), széje (107 wers), bocékj (109 wers), postészni
(110 wers), cobé (178 wers), stuzéta (178 wers), béta (wersé 179, 196), postégach
(wersé 179, 196), vaté (184 wers), nadeté (184 wers), zloscé (184 wers), szémjg
(185 wers), véjg (185 wers), cobés (195 wers), chatépka (202 wers). W czile
przémibrach odnotérowdny ostot zapisénk omowionégo tuwo zwaku 1étra e,
np.: szkaleje (wersé 72, 170), przeptene (136 wers), zeczisz (137 wers), abe (194
wers), stuzeta (195 wers) i gwésno samozwak nen bét artikufowény przez auto-
ra ttémaczenio jako e.

Prastowiansczi dtudzi zwak & colemato w ortografii Cenowé je zapisywény
létra o (to prawie dzaka Cenowie létra ta dzysdnia je brékowéno w kaszébsczim
pisénku), jako pojawila sa w noslédnéch przémiorach: roz (wersé 9, 11), zfoto
(wersé 14, 24, 54, 75, 143), jo (wersé 17, 30, 122), zazgdodsz (18 wers), njedo (73
wers), zmjarzté (74 wers), pélone (80 wers), wurggo (83 wers), nobarzi (83 wers),
snoze (109 wers), targo (111 wers), wodzévo (112 wers), coréz (118 wers), poséto
(119 wers), wurdczéta (128 wers), zowusznjcg (128 wers), drégo (169 wers), birzo
(183 wers), zos (202 wers), storé (202 wers). Czasa déwny diudzi samozwak a
w kaszébsczim dolmaczénku bdjczi Puszkina je 6zndczény jakno: o, np.: zos
(wersé 6, 140), bjoj (24 wers), wodpovjodo (189 wers), pito (wersé 68, 92), ztoto
(wersé 100, 106, 178), vjtojze (113 wers), spokéjno (158 wers), storé (202 wers),
abo jakno é, np.: czérnim (8 wers), chcét (35 wers), vielgjého (wersé 2, 37, 193),
abo jakno é, np.: wofet (45 wers), vjelgre (wersé 66, 134), vielgé (157 wers),
vésmjevet (165 wers), wodpoviédo (189 wers). Zwénégowanié przez Cenowa
néch prawie létréw moze wskozéwac, ze autor downy diudzi samozwak a
wémowiodt jakno zwak postrzédny midzé o i e.

Prastowiansczi dtudzi samozwak ¢, jaczi w terdczasny ortografii zapisywo-
ny je létra ¢, na cali kaszébsczi obéndze artikutowdny je jakno zwak zblézajacy
sa do i; 0 taczi wémowie tego samozwaku przez Cendwa moze swiddczéc jego
zapisénk létrae, np.: sameho (2 wers), vielgjeho (176 wers), zet (1 wers), Twojeho

(25 wers), sve (wersé 26, 33), noveho (52 wers), nove (wersé 56, 58), vjelgje
(66 wers), swoje (78 wers), pélone (80 wers), pészne (81 wers), snéze (109 wers),
cate (126 wers), nalevajg (151 wers), nddrozsze (151 wers), kolnerz (162 wers),
dviérzach (163 wers), vésmjevet (165 wers), véseté (171 wers), nje (wersé 172,
196), swoje (201 wers), vejtale (202 wers), rozvalone (204 wers); leno wéjimkowo
je on zapisony jakno e: naprzek (181 wers). Czasa downy diudzi zwak € je 6zno-
czony — przéndlezna dlo szwa — létra é: té (23 wers), debové (81 wers), wodzévi
(112 wers), témj (157 wers), zwénégowong tuwo gwésno omitkowo.

W kaszébsczim jazéku ni ma rozjinaczenié zwakoéw i, y; wéstapiwo w kaszébi-
znie leno samozwak i, a létra y wézwéskiwd sa w terdczasny kaszébsczi orto-
grafii, cobé brékownik jazéka — na modio polsczégo jazéka — nie uznowot létré
i (nachodajacy sa po spotzwakach ¢, dz, s, z i po cwiardim #) za znak zmitcze-
ni6. W reglach pisénku, zwénégowonéch przez Cenéwa w dolmaczénku Wo
rébéku é ribce, w ogle ni ma létré y, ale wiedno brékuje on i, np.: czérnim
(8 wers), trzeci (11 wers), dzis (30 wers), dzirzkj (36 wers), vjdzi (58 wers),
postészni (110 wers).

W kaszébiznie — jinak jak w polsczi mowie — artikulacjo samozwaku ¢ nie je
rownd wémowie u. Pierszi z wémienionéch zwakéw wémowio6 sa jakno
postrzédny midzé u, o. W teksce ttémaczenié bojczi Puszkina colemato omowié-
ny tuwo zwak o0znoczény je létra 6, choc w niechtérnéch stowach — 1étra o:
dodom (33 wers), vrocé (wersé 63, 120, 174), vrocet (wersé 102, 146), krolevskj
(147 wers).

Doéwny krétczi nosowi samowzwak w dolmaczénku Ckasku o peibaxe
u peibre zapisywo sa létra e, np.: njewode (5 wers), przedta (6 wers), kate
(8 wers), zacze (14 wers), glose (15 wers), vékupje (wersé 17, 18), czépréne (111
wers), radze (131 wers), przeptene (136 wers), stepjc (125 wers), stofe (149 wers),
meze (171 wers), chlustne (198 wers), nadeté (184 wers), chodze (185 wers).
Taczé 0znodczenié tego zwaku gwésno wéniko z felénku pasowny czconczi dlo
0znoczenid nosowégo a.

W tlémaczenim na kaszébsczi jazék bdjczi Puszkina moze téz nalezc
przémioré zamiané przédny noséwczi w samozwaczi i, €: vjci (59 wers), vdzék
(166 wers). W dolmaczénku Cendwé pokazywaja sa téz formé z wtorzna no-
sowosca przed spotzwakama m, n abo rzadzy #: krélevignko (wersé 49, 71, 95,
139, 190), gburzczgnkg (wersé 87, 98), szlachcgnkg (wersé 88,99, 121, 130, 141),
zgmk (103 wers), szlachcgnko (113 wers), stgnjé (116 wers), mgm (191 wers).
W obrémienim wokalicznégo systemu ndt je dac boczénk na zwénégowanié
formé jistnika z zakunczenim tipu -ijé / -€jo: rebélijg (140 wers), jaczé ob czas
ewolucji jazéka skrocélo sa na skutk kontrakgeji.

Labializacja samozwaku o po spotzwakach &, g, ch (h), p, b, f, w, m Cendwa
wnet wiedno 0zndcz6 za pomoca sztriszka pochilonégo od lewi do prawi stroné

— dolmaczéra bojczi Puszkina jakno pierszi wprowadzyl taczé oznoczenié dlo
labializowénéch zwakoéw, np.: morza (2 wers), swojg (1 wers), njewode (5 wers),
morze (wersé 7, 16, 26, 33, 44, 66, 134, 199), morskg (10 wers), moja (24 wers),
po (27 wers), povjedzet (29 wers), po (32 wers), chocbé (wersé 34, 41), wolet
(45 wers), wodpovjédo (wersé 48, 54, 75, 93, 100, 138, 143), korétka (52 wers),
Boge (wersé 55, 101), koréto (wersé 56, 58), poszedt (65 wers), pomgcéto (66
wers), przéskoklé (161 wers), kolnérz (162 wers), postégach (179 wers), povje-
dzec (181 wers), chodze (185 wers), wotac (186 wers), wogone (198 wers), po
(198 wers), wodze (198 wers), glebokje (199 wers), leno wéjimkowo zwak nen
zapisywony je 1étra o, np.: drogo (17 wers); krdlevignko (wersé 49, 71, 95, 139,
190), komjn (80 wers), svjecko (83 wers), szlachcgnko (113 wers) krélevstwo
(126 wers), dlugo (200 wers), poszed? (201 wers). Czej labializowony zwak o
nachodo sa na zéczatku stowa, przed létra o pokazywo sa létra w: wonj (3 wers),
won (wersé 7, 11, 20, 22, 43, 45, 58, 65, 67, 78, 91, 135, 148, 156, 182, 186, 200,
201), wo (29 wers), wodpovyddo (wersé 48, 54, 70, 75, 93, 100, 138, 143), wo (74
wers), wokjenke (82 wers), wokrgzajg (107 wers), wona (wersé 111, 149, 192),
wodzévo (112 wers), woczu (160 wers), wogone (198 wers), wodprave (200 wers).
Leno w jednym stowie cézégo pochodanié labializacjo nie ostata 6znoczono
oceanje (wersé 177, 194) i wédowo sa, ze autor dolmaczénku nie wémowiot
w tim stowie labializowénégo zwaku. Labializacjé samozwaku u po spétzwa-
kach: k, g, ch (h), p, b, f, w, m, w kaszébsczim przekladze Cxazxu o pvibaxe
u poiboxe w ogle nie je 0zndcziwdnd, a kaszébsczi labializowény zwak # 0zndczé-
ny je létra u, np.: starku (16 wers), naszéemu (32 wers), vékupjc (34 wers), vékup
(wersé 36, 40), puscet (37 wers), stréchu (wersé 39, 60, 63), kozuszku (105 wers),
hulka (105 wers), njepudesz (132 wers), burzo (183 wers). Labializacja # na
zdczatku stowa 0znodczo sa postawiong w przédku létra w: wu (wersé 2, 58,
179, 196, 200), wurzst (19 wers), wuchvicet (30 wers), wuktone (wersé 48, 70,
93, 138, 189), wurqggé (83 wers), wugrézta (124 wers), njewumjejesz (125 wers),
wurdczéta (128 wers), zowusznjcg (128 wers), wuzast (155 wers), wupddo (156
wers), nowukg (167 wers), wuszta (199 wers).

W obrémienim konsonanticznégo systemu not je téz dac boczénk na depa-
latalizacja westrzédkowojazékowéch spotzwakow ¢, dz, s, Z, jaczé przeszié
w przédnojazékowo-zabowé ¢, dz, s, z; w dolmaczénku na kaszébizna Crasku
o0 pwibake u pwibke, pojawilé sa formeé z kaszébienim, np.: zapuscet (wersé 7,9,
11), trzédzesce (4 wers), zémé (4 wers), trzeci (11 wers), proséc (14 wers), proséta
(15 wers), puscé (16 wers), vépuscet (22 wers), jidzé (26 wers), dostac (33 wers),
vékupjc (34 wers), brac (wersé 36, 40), puscet (37 wers), badze (56 wers), wotac
(67 wers), njedzela (117 wers), szlachcgnkg (wersé 88, 99, 121, 130, 141), wotac
(91 wers), vjdzi (wersé 103, 148, 183), pjrzcenje (108 wers), njedzela (117 wers),
stepjc (125 wers), gadac (125 wers), vésmjeje (126 wers), spjerac (129 wers),

smjejesz (129 wers), wotac (135 wers), zos (140 wers), grozni (153 wers), végnac
(160 wers), ce (168 wers), dosc (180 wers), povjedzec (181 wers), jidze (182 wers),
ztoscé (184 wers), wotac (186 wers), robjc (191 wers), zos (202 wers).

DIl6 0zndczenid palatalnéch lépnéch spotzwakéw autor dolmaczénku uzéwd
1étré j, np.: vjelgrého (wersé 2, 37, 193), czlovjeczim (15 wers), povjedzet (29
wers), wodpovjodo (wersé 48, 54,70, 75, 93, 100, 138, 143), zdzévjet (123 wers),
panovje (wersé 150, 161), strézovje (153 wers), dvjérzach (163 wers), ledvje
(164 wers), viedno (170 wers), povjedzec (181 wers), mje (72 wers), komjn (80
wers), njewumjejesz (125 wers), vésmjeje (126 wers), szémjqg (185 wers), mje
(wersé 16, 51, 73,97, 131, 178, 179), mja (wersé 21, 34), bjdj (wersé 55, 76, 101,
131, 144) trapje (104 wers), stepjc (125 wers), spjerac (wersé 129, 180). Réwnak
czej po mitczim lépnym spoétzwaku nachodo sa i, tej mitkosc zapisywd sa 1étra
j, np.: vjci (59 wers), makovjci (106 wers), vjtojze (113 wers), rozjadovjta (127
wers), vina (151 wers), vjtéjze (157 wers), stovamj (157 wers), topérkamj (164
wers), vékupjc (34 wers), robj (140 wers), robjc (191 wers), pjrzcenje (108 wers).
Létra y 0zndczo sa téz palatalnosc jinéch spotzwakdéw, m.jin, kaszébsczégo zwaku
n: njewode (5 wers), nje (wersé 13, 31), njeczet (21 wers), njedaje (51 wers),
njejiscé (wersé 55, 76, 101, 144), kianjoj (wersé 64, 86, 120, 174), njedo (wersé
73, 97), nynjechce (wersé 98, 141, 192), nyeho (115 wers), njedzela (wersé 117,
169), panjqg (121 wers), njevezdrza (159 wers), oceanje (wersé 177, 194).

Te spotzwaczi, jaczé od kunca XV stalatégo podlégaté IV polsczi palataliza-
cji, hewotno k, g, na kaszébsczi jazékowi obéndze bété poddéné dali jidacym
procesém. W kaszébsczim jazéku spétzwaczi k, g w pozycji przed i abo e prze-
szté w afrikaté cz, dz. W dolmaczénku bojczi Puszkina zwaczi te 0zndczoné sa
jakno kj, gj, np.: vielgjého (wersé 2, 37), vielgje (66 wers), wokjenke (82 wers)
glebokje (199 wers), abo jakno &j, gj: drégj (9 wers), kjidzg (10 wers), szérokjch
(27 wers), starészkj (wersé 28, 57, 58, 102, 146, 201), vjelgim (29 wers), dzirzkj
(36 wers), ribkj (wersé 40, 63, 119), chatépkj (78 wers), vjelgj (90 wers), drogjm
(105 wers), pocorkj (107 wers), bocékj (109 wers), krolevskj (147 wers), pjerznjkj
(152 wers), toporkj (154 wers), dzirzkj (180 wers).

W XIX-wieczny grafii jinak jak dzysé zapisywény bét téz lépny zwak w.
W kaszébsczim ttomaczénku Wo réboku é ribce spotzwak nen 6zndczony je
létra v, np.: taskave (23 wers), stova (23 wers), sve (wersé 26, 33), vatach
(27 wers), rozvolo (42 wers), vama (77 wers), vdzék (166 wers), stégov (171 wers),
véseto (171 wers), provadzg (172 wers), stova (181 wers), rozvaloné (204 wers).

W kaszébsczi wersji bojczi Puszkina pojawité sa dwie formé, w jaczich we-
strzodkowojazékowi zwak 7 przeszedt w przédnojazékowo-zabowi zwak n:
vliadczing (176 wers), viadczing (193 wers); ta znanka tipiczno je d16 nordowégo
dialektu kaszébsczégo jazéka. W pierszi z przéwoténéch forméw — viadczing
(176) — mozemé téz zaobserwowac proces bélaczenid, jaczi ostot téz odnotéro-

woény w stowach: zlota (108 wers), kolnerz (162 wers), dlugo (200 wers), zéla
(178 wers). Bélaczenié téz je znanka przirodna dlo niechtérnéch nordowéch
gwardw, m.jin. dl6 gwaré wsé Stawoszéno, rownak w dolmaczénku bojczi Pusz-
kina pokazywd sa ona niekonsekwentno. W obrémienim konsonatézné nét je
téz dac boczénk na przémior pyerznjkj (153 wers), w jaczim uchowdny ostot
archajiczny spétzwak rz w mol zwaku r.

W analizow6énym dolmaczénku pojawité sa téz przéktadé przendzenio pier-
wosznégo karna spétzwakéw rs we wtérzné karno rz: dzirzkj (36 wers), gburz-
czgnkg (wersé 87, 98), pjrzcenje (108 wers), dzirzkj (180 wers). Zjinaczenia
w karnach spétzwakéw objimaja téz, tipiczné dl6 kaszébsczich gwaréw, upros-
cenia karna konsonantéw w stowie dze (168 wers), jaczé w léteracczi kaszébiz-
nie md postac gdze. W przekladze bojczi Puszkina zarejestrowéné ostata téz
dialektalné forma barzo (155 wers), w jaczi nie zaszed! proces zanikniacd
przédnojazékowégo zwaku; w teroczasny léteracczi kaszébiznie powszechnd
je forma baro.

Na pograniczim foneticzi i fleksji czi nét je rozezdrzewac zapisénk i wémowa
kunoszkéw znankownikéw w genetiwie pojedinczny léczbie, np.: vjelgjého
(wersé 2, 37,193), vjelgjeho (176 wers), noveho (52 wers), a téz kundszkow a téz
znakownikowéch zamionéw w nym przépodku: twojeho (25), sameho (2 wers),
formoéw osobowégo zamiona on w genetiwie: jeho (wersé 14, 46, 68, 92, 136,
160, 187), njeho (wersé 115, 159, 165), ho (wersé 164, 172), a téz formoéw zamio-
na co w nym przépddku: czeho (wersé 47, 69, 93, 188). Céla taczégo zapisénku
je odzdrzadlenié wémowé kunoszka znankownikéw i zamionéw w genetiwie
pojedinczny léczbé. Wémieniony kundszk w gwarze Stawoszéna je realizowény
jakno -eye. W terdczasny léteracczi kaszébiznie kundszk ten mo postac -€go.

W otmianie znankownikowéch zamionéw nét je téz dac boczénk na formé
genetiwu bialogtowsczégo ortu pojedinczny léczbé, jaczé w dolmaczénku bojczi
Puszkina maja dialektalny kunészk -¢ (w ortografii Cenéwé zwak zapisény na
létra je réwny samozwakowi zapisywénému dzysdnia jakno é): swoje (wersé
78, 201). Analogiczny je zapisénk w genetiwie 0sobowégo zamiona ona, jaczé
mo forma nje (wersé 172, 196). W terdczasny kaszébiznie znankownikowé za-
miona w omoéwiénym tuwo przépodku maja kunoszk -i, a 0sobowé zamiono
mo postac ni. Zato w akuzatiwie w ttémaczenim Cendéwé odnotérowéno ostata
forma personowégo zamiona jg (37 wers), jakd w dzysdniowim léteracczim
jazéku mé postac ja. Gwarowi kundszk pojawit sa téz w instrumentalu wielny
léczbie zamiona ten, hewotno je to kunoszk -émj w stowie témj (157 wers);
w dzysdniowi kaszébiznie w nym przépodku uziwény je kunoszk -ima / -yma.

W deklinagji jistnikéw intereséjacé wédowo sa téz tworzenié forméw instru-
mentalu wielny léczbé za pomocg kunoészka -amj: woknamj (79 wers), stovamj
(157 wers), toporkamyj (164 wers). W instrumentalu chlopsczégo ortu pojedinczny

léczbé dolmaczéra zwénégowot kunoszk -¢, np.: wukfone (wersé 48, 70, 93, 138,
187), Boge (wersé 55, 76, 101, 144), stole (149 wers), meze (171 wers), wogone
(198 wers) — wedle modfa otmiané nordowéch gwardéw. Zato jistniczi biato-
glowsczégo ortu, jaczé w nominatiwie kuriczg sa na -4, w genetiwie pojedincz-
ny léczbie maja kundszk zapisywony przez Cendwa jakno -€ (létra é brékowono
je na oznaczenié szwa): stgnje (116 wers). W otmianie jistnikéw nét je téz dac
boczénk na archajiczna gwarowa forma chlopsczégo ortu pojedinczny léczbé
w lokatiwie: na prodze (203 wers). Trzeba jesz roz przéwotac forma rebélijg
(140 wers), w jaczi w akuzatiwie pokazywo sa archajiczny gwarowi kunoszk -g.

W obrémienim fleksji czasnika w kaszébsczi wersji bojczi Puszkina trzeba
dac merk na formé rozkazownika z zakunczenim -i /-€ (Iétra é 0zn6cz6 u Cendwe
szwa): puscé (16 wers), jidzé (26 wers), njejiscé (wersé 55, 76, 101, 144), vrocé se
(wersé 63 86, 120, 174), véprosé (64 wers), njelezé (168 wers). Formé rozkazow-
nika z zakuniczenim -i /-é s tipiczné dl6 nordowi kaszébizné, téz dlo gwaré
wsé Stawoszéno.

Doéwny mionoczasnik usztégo czasu aktiwny stroné w kaszébsczim jazéku
je zwénégowony w formach archajicznégo usztégo czasu i formach usziégo czasu
zesadzonégo z personowégo zamiona (abo jistnika w 3. osobie) i przéwoténégo
wézi mionoczasnika. W néch konstrukcjach mionoczasnik w biatoglowsczim
orce moze podlegac kontrakeji; zakunczenia -afa, -dta (-eta) sa skroconé do
postacé: -a, rzadzy: - (-¢), co je widac w noslédnéch przémioérach w dolma-
czénku bojczi Puszkina: zacze (14 wers), przépténe (wersé 46, 68, 92, 187),
przeptene (136 wers), chlustne (198 wers), géda (32 wers), chca (33 wers), mja
(wersé 21, 34), vékupjabé (35 wers), njevezdrza (159 wers), kéza (160 wers).

Uzété w kaszébsczim ttémaczenim Wo réboku é ribce w konstrukcjach
usztéch czaséw formé mionoczasnika usziégo czasu aktiwny stroné chtopsczé-
go ortu czasto maja dialektalng prziroda, jakoé przejowié sa w tim, ze sg one
zakunczoné na -¢f, ét: fovjet (5 wers), przestraszet (19 wers), rébaczet (20 wers),
zapuscet (wersé 7,9, 11), njeczet (21 wers), vépuscet (22 wers), przédet (23 wers),
vrocet (wersé 28, 57, 78), povjedzet (29 wers), wuchvécet (30 wers), njehéet (36
wers), puscet (37 wers), véproset (wersé 61, 85), vrocet (wersé 102, 146), zdzéviet
(123 wers), vésmyevet (165 wers), zdet (200 wers), njedozdet (201 wers).

W stowobudowiznowim systemie nét je dac boczénk na wézwéskanié
w dolmaczénku bojczi Puszkina deminutiwnéch forméw nié leno jistnikéw, ale
téz przéczasnika: pérzinke (44 wers), i zamiona: njck (197 wers). Trzeba pod-
sztréchnac, ze dl6 wszétczich kaszébsczich gwaréw przirodné je czasté usodza-
nié zdrobniatéch forméw od rozmajitéch partéw moweé.

W zasygu syntaksé w teksce dolmaczénku wékonénégo przez Cendwa cze-
kawé sa zesadzoné zdania okolnikowé célu z wskozywocza wespolézné cobé:
Chce wladczing béc wolng krélovg (...), cobé ztoto myje te ribka stuzéta. (wersé
176-178); Chce viadczing béc vielgieho morza (...), cobés ji sama stuzeta (wersé

193-195). W tiémaczenim bojczi Puszkina mémeé téz do uczinku z charakteris-
ticznym dlo kaszébsczégo jazéka czastim uzécym przédowku wérdzonégo
zamiona, np.: to morze (66 wers), ta baba (75 wers), tg babg (191 wers).
W dolmaczénku pokazywé sa téz colemalo tipiczné dlo nordowégo dialektu
wigzéna € 0zndczond kol Cénowe jakno é (wersé: 4, 19, 20, 46, 64, 68, 77, 92,
123, 145, 187), abo jakno E, czej je ona zapiséno wiolga létra (wersé 23, 164,
179, 181, 185, 185, 196, 199).

W obrémienim leksyczi w przekladze bojczi Puszkina uwddzi wémogo neolo-
gizm vésabarka (38 wers), jakd mogta béc usadzono od czasnika barkniec (barch-
niec), abo od jistnika bark (barch), a jako je ttémaczénka rusczi formé czasnika
‘3abpanmna’. Intereséjacoé wédowo sa téz neologizm zmjrzata, jaczi synonima
je stowo ‘pokojnd; a chtérna osta urobioné od kaszébsczégo jistnika zmir ‘poku.
Z poloniznéw — w dérzéniu intercnacjonaléznéw — nét je wémienic jistnik
rebélijo (140 wers); trzeba téz przéwotac germanizmé: doch (16 wers), décht (42
wers), trapa (104 wers). Czekawima gwarowima sfowama sg noslédné leksemeé:
kot (8 wers), kjdza ‘morsko trowa’ (10 wers), nara (84 wers), hulka bidti okragli
biatogtowsczi czopk, zrobiony z tiulu, krochmalony i pomorlony wkét gtowé’
(105 wers), sndzi (109 wers), gvésno (124 wers), gzik (124 wers), rozjadovjc se
(127 wers), wurdczéc zowusznjcg ‘czidnac kogos w potgabk’ (128 wers), ko (158
wers), vejtale (202 wers).

Przeprowadzon6 analiza wékozala jazékowé znanczi tekstu kaszébsczégo
dolmaczénku Ckasku o pvibaxe u pvibre Aleksadra Sergiejewicza Puszkina
we wszétczich podsystemach jazéka: fonetice, fleksji, sfowobudowiznie, syn-
takse i stowiznie. W ttémaczenim Cendweé z jedny stroné pokazywaja sa formeé
stworzony przez Cenowa léteracczi kaszébizné, z drédzi wéstapiwaja w nim
wielné gwarowé znanczi tipiczné dlé6 domdcégo stawoszinsczégo dialektu dol-
maczéré. Przektod Wo réboku é ribce przedstowio norma kaszébsczégo jazéka
ustanowiong przez Floriana Cendéwa w XIX stalatim. Dokonéné lingwisticzno
analiza kaszébskojazéczny wersji bdjczi Puszkina pokézywd téz wielné archa-
jiczné znanczi kaszébizné Cenowe.

Hanna Makurat

Language features translated into Kashubian fable titled
The Tale of the Fisherman and the Fish
by Alexander Sergeyevich Pushkin

SUMMARY

The article is a linguistic analysis of the translation from Russian into Kashubian
Alexander Sergeyevich Pushkin’s fable titled The Tale of the Fisherman and the Fish.
The translation into Kashubian was made in the 19th century by Florian Ceynowa
and it is titled Wo rébdku é ribce. The translation analyzes were done on all levels of
the language: phonetic, morphological, syntax and lexical. The studies have shown
numerous features of the northern dialect of the village Stawoszyno in Ceynowa’s
translation. Language of the translation of Pushkin’s fable showed the nineteenth-
century literary Kashubian. This is the language standard proposed by Florian
Ceynowa.



